          
              Dünya neft məhsulları bazarı və onun müasir vəziyyəti
Dünya neft məhsulları bazarının müasir vəziyyətini təhlil etmək üçün ilk növbədə dünyada neft istehsalı üzrə ixtisaslaşan dövlətlərin yanacaq-energetika balansına diqqət yetirmək lazımdır. Onu da qeyd edə bilərik ki, ayrı-ayrı ölkələrin yanacaq-energetika balansı onların yanacaq ehtiyatları ilə birbaşa asılıdır. Dünya neft ehtiyatları dedikdə  ayrı-ayrı ölkələrdə olan neft ehtiyatlarının məcmusu başa düşülür. Neft ehtiyatlarının dəqiq hesablanması bir sıra faktorlardan asılıdır. Bu faktorlara misal olaraq – kəşfiyyat-axtarış işlərinin keyfiyyəti, metodların səmərəlik dərəcəsi, istifadə olunan texnologiyanın müasirliyi, kadrların mütəxəssislik dərəcəsi, investisiya qoyuluşunu göstərə bilərik. 
Hesablamalara görə neft ehtiyatlarının 2/3 hissəsi Yaxın və Orta Şərqdə ərazisindədir. Bunun da 25.4%-i Səudiyyə Ərəbistanında, 11%-i İranda, 9.2%-i Küveytdə, 9.2%-i İraqda, 9.0%-i isə Abu-Dabidə yerləşir. Bundan başqa gələcəkdə neft çıxarılması proqnozlaşdırılan yataqların da 9/10 hissəsi bu regionun payına düşür. Yaxın 20-30 il ərzində  kəşfiyyat işlərinin yüksək nəticə verməsi güman edilən ölkələr isə İran və İraqdır.
Dünya neft ehtiyatları balansında ikinci yerdə Amerika qitəsi qərar tutub. Ümumdünya neft balansının 15.2%-i bu regiondadır. Regionun ən iri neft ehtiyatları Venesuelada (7.0%), Meksikada (3.9%), ABŞ-da (2.2%), Kanadada (0.5%) və Braziliyadadır (0.5%). Son illərdə bu regionda olduqca ziddiyyətli proseslərin şahidi oluruq. Belə ki, dünya iqtisadiyyatını öz əlində cəmləşdirən ABŞ-da neft istehsalı və hasilatı aşağı düşmüşdür. Qitənin digər neft dövləti olan Venesuelada son illərdə neft istehsalı sahəsində 10.5%  artım qeydə alınmışdır.
Şərqi Avropada isə əsas yer Norveçindir. Ümumdünaya ehtiyatlarının 1.1% buradadır. Regionun ikinci dövləti isə Böyük Britaniyadır. Onun payı isə cəmi 0.4% -dir. Bu region digərlərilə müqayisədə  xüsusiyyətçilik təşkil edir. Reginda çıxarılan neftin 4/5 hissəsi kontinental-şelf zonasına düşür. Maraqlı bir fakt da ondan ibarətdir ki, neft ehtiyatlarına görə axırncı mövqeydə yerləşməsinə baxmayaraq bu region illik neft istehsalı və hasilatının artım tempinə görə birinci yerdədir – 18%. Mütəxəssislər bu halı yüksək və itgisiz texnologiyanın olması faktı ilə izah edirlər.ABŞ-dan başqa Avropa Birliyinə daxil olan ölkələrin də çox hissəsi iri neft istehlakçılarıdır. Buna əsas səbəb Qərbi Avropanın neft ehtiyatları cəhətdən kasıb olmasıdır. Həmçinin İEÖ-rin iqtisadiyyatı da neft amilindən birbaşa asılıdır. Neftin bir günlük bu ölkələrə çatdırılmaması milyardlarla dollar itki deməkdir.Dünyanın neftlə zəngin olan ölkələrində son vaxtlar istehsal həcminin aşağı düşməsi müşahidə edilməkdədir. Neft stehsalı həcminin aşağı düşməsinə bir sıra faktorlar təsir edir:
· Təbii azalma meylləri. Bildiyimiz kimi neft tükənən və bərpa olunmayan resurslardandır. Neft yataqlarının hasilat müddətinin başa çatması neft istehsalını azalmaya doğru istiqamətləndirir. Bu sahədə “çempion” ölkələr Norveç və Böyük Britaniyadır. Mütəxəssislərin fikrincə Şimal dənizində neft ehtiyatlarının azalması kontinental şelf zolağında neft hasilatını azaltmışdır. Bu sıraya İndoneziya və Səudiyyə Ərəbistanını da əlavə etmək olar;
·  Kapital və idarəçilik çatışmamazlığı. Bu sıraya Meksika və Venesuela aid edilir. Neft yataqları dövlətin sərəncamında olduğundan bura xarici şirkətlərin kapital qoyması ozünü çox da doğrultmur. Bu bir tərəfdən ölkə üçün müsbət meyl olsa da, digər tərəfdən gələcəkdə mənfi hallara yol aça bilər. Belə ki, dövlət kapital çatışmamazlığı səbəbindən gələcəkdə ola bilsin ki, bu yataqları xarici şirkətlərə icarəyə versin. Bu zaman isə xarici şirkətlər neft ehtiyatlarını “amansız” sürətdə istismar edəcəkdir;
· Siyasi qeyri-sabitlik.  Hərbi əməliyyatlar və terror aktları təbii ki, neft istehsalının həcminə mənfi təsir edir. Buna parlaq nümunə kimi Nigeriyada artıq gündəlik hala çevrilən neft borularındakı partlayışları göstərmək olar. Amerikanın İraqda və Əfqanıstanda apardığı müharibələr neft istehsalı azaltmışdır. ABŞ-nın “neft siyasəti”nə bir qədər aydınlıq gətirək. İraq müharibəsinin birinci mərhələsindən sonra ABŞ-nın “köməyi ilə” İraq öz hasilatını sutkada 2.5 mln. barrel qədər artırdı. İraq istəməsə də neft istehsalını artırmalıydı. Çünki ABŞ boş yerə bu müharibəyə 226 mlrd. dollar xərcləməyib (Bu müharibə hər amerikan ailəsinə 3415 dollara başa gəlib). 2010-cu ildə İraq neft istehsalını 4.0 mln. barrel sutkada, 2016-cı ildə isə 6.0 mln.barrel sutkaya çatdırmalıdır. Statistical Review of World Energy təşkilatının məlumatlarına görə ABŞ-nın hərbi əməliyyatlardan sonra İraqda apardığı kəşfiyyat işlərindən məlum olmuşdur ki, burada 112.5 mlrd.barrel neft ehtiyatı mövcuddur. 2001-ci ildə İraq ABŞ-nın ixrac neftinin 8.5%-i verib. “İraqı terrorizmdən xilas etmək” pərdəsi altında ABŞ İraqın neft istehsalı öz əlinə aldı. Bununla da ABŞ “bir güllə ilə iki quş” vurmuş oldu. Birincisi ABŞ Yaxın və Orta Şərq ölkələrindən neft idxalını İraq nefti hesabına azaltdı. Müəyyən qədər OPEK-in caynağından yaxa qurtarmış oldu. İkincisi Qərbi Avropa və Yaponiya nefti İraqdan ucuz qiymətə alırdısa, atrıq nefti onlara ABŞ satacaq. Bununla da bu ölkələri özündən bir qədər də asılı salacaq. Bütün bunlarla yanaşı ABŞ digər neft ölkəsi olan İrana yaxınlaşdı. İrana qarşı hərbi planları artıq İraq ərazisindən yönləndirə bilər. Amma onu da qeyd etmək lazımdır ki, İran İraq deyil. Həm də bu regionda əzəli düşmən olan Rusiyanın da gözü var. Rusiya İrandan neft idxalının əvəzində uranın zənginləşdirilməsində İrana yaxından kömək edir. Neft və neft məhsulları bazarının siyasət faktorundan  asılılığı bir daha özünü sübut etmiş olur.

